
NASHEY MEIN WOH HAIN JO ALLAHX. KE RAASTE KO
CHHOR DETE HAI

As-Salamn Alaykum wa Rahmatul _lihi wa Barakatub.

A'ndhu Bil lahi Minash-shaytani r-rajim. Bismil lahi r-Rahmani r-Rahim.

Wa s-Salatu wa s-Salamn ‘ali Rasilina Muhammadin Sayyidi I-Anwwalina wa I-Akbirin.
Madad ya RasulAllah, Madad ya Sadati Ashabi Rasilil lah, Madad ya Mashayikhina,
Dastnr Mawlana Sheikh Abdullah al-Fa'iz ad-Daghistani, Sheikh Muhammad Nazim
al-Hagqani. Madad. Tarigatuna as-Sultbah wa I-Khayru fi I-Jam ‘iyyah.

A‘tdhu billahi mina sh-shaytani r-rajim. Bismi Llahi r-Rahmani r-Rahim.
.JJ.J.u:A.L\\ c_ab.c uﬁjdj&uehujgj&wu\d'"'

‘Wa Tara An-Nasa Sukara Wa Ma Hum Bisukara Wa Lakinna “Adhaba Allahi
Shadidur’, ‘Aur tum logon ko nashay ki haalat mein dekhogey, jab ki woh nashay mein
nahin honge, balki Allah ka azaab sakht hoga.” (Qur’an 22:02). Sadaqa Llahu I-‘Azim.

Yeh ayat Allah ‘Azza wa-Jalla ne Qur’an ‘Azimu sh-Sha’n mein irshaad farmata hai jo
har zamaane (daur) ke liye hai. Allah ‘Azza wa-Jalla ka mubarak aur paak qalaam abdi hai.
Us#. ka qalaam har waqt ke liye hai. Yeh ayat Qayamat ke din ka zikr karti hai, magar
har daur mein zaahir hoti hai. Duniya ke log, aakhir-zamaane mein, nashay mein mubtila
(sharaabi) ki tarah hongey. Kehte hain, “Woh sharaabiyon ki tarah hain, magar unhone
sharaab nahi pi hain.” Lekin haalaat ki wajah se, haalaat ki buraai ki wajah se, woh
sharaabiyon ki tarah ho chuke hain.

Iss waqt mein bhi aisa hi hai. Qayamat ke din, yeh aur bhi shadeed hoga. Magar abhi
bhi yeh waisa hi hai; yeh kuch milta-julta hi hai. Log Allah ‘Azza wa-Jalla ko bhool chuke
hain. Woh iss uljhan mein hain ke kya karna hai. Unhein yeh pata nahi hain ki kya karna
chahiye. Raasta unke saamne hai, magar nashey ki wajah se unhein kuch dikhayi nahi
deta. Unhein maalum nahi hain ke kya karna chahiye. Yahaan waar karte hain, wahaan
waar karte hain. Phir bhi, Allah ‘Azza wa-Jalla ka nijaat ka raasta saaf hai. Nijaat Islam
mein hai, aur kisi mein nahi. Kehte hain ke jo (haqq ke) raaste ko chhor dete hain woh

www.mawlanasultan.org

-7;-'.
L

\..’ _, ;.‘ : 3 ";‘. -

ﬁé S r”

(WA
&

DN

&

B

’./
*
L4



L AN W« ;f""**- 'N'& NGRS L *‘f‘w
' ;\‘—;‘\ ’ "N BN f "- Ir\ s BT,
g Ao B T e "(f)’\ 20 ROF N .:&.'Q‘A SN

KA

Mawlana Shaykh Muhammad Adil {
ar-Rabbani

sharaabiyon ki tarah hain. Jaise ek sharaabi apne aap ko sambhaal nahi sakta, iss daur
mein yeh log bhi bilkul waise hi hain. Jo sahi raaste ki pairwi karte hain aur Allah# ki
rassi ko mazbooti se pakad kar rakhta hain, woh saabit-qadam rehta hain. Baqi, “yahaan
yeh qaida hai, wahaan woh qaida hai,” ya apne zehen ke mutabiq naya qaida bana lete
hain. Woh samajhte hain ke woh hoshiyaar hain. Woh logo ko nugsaan pahonchaate hain
aur khud ko bhi sabse zyada nuqgsaan pahonchaate hain.

Isiliye, Allah$%: ke raaste se bhatakna mat. Allah#. ke raaste ki pairwi karo. Allah
‘Azza wa-Jalla ke ehkamaat ko poora karo. Jitna zyada tum unhein poora karoge, utna hi
zyada tum nijaat ke saaye mein rahoge aur nashe se aazaad hoge. Duniya ka nasha bekaar
hai. Woh chhoro, aur uske alaawa woh log har qism ke tarike istemaal karte hain jis se
apne aap ko mazeed nashey mein mubtila kar dete hain. Jo log yeh cheezein istemaal
karte hain, sirf apne aap ko hi tabaah nahi karte balki apne aas-paas ke logon ko bhi
barbaad kar dete hain. Allah#¥. hamaari hifaazat ataa farmaaye.

Agar tum buraai se nijaat chahte ho, to Allah$ ke raaste ko apnao, Allah$ ke
raaste par chalo. Waisa bano jaisa Allahs. chahta hain. Shayateen ke raaste ki pairwi mat
karo. Jo raasta woh dikhaate hain, woh asal raasta nahi hai. Unke aamaal nek aamaal nahi
hain. Yeh kisi fayde ke nahi. Agar koi fayda milta hain to sirf unhein fayda hota hain.
Allah#. ummat-e-Muhammad Azt ki hifaazat farmaaye, naujawan aur bacchon par bhi
qabzaa ho chuka hai. Unhein har qism ki buraai sikhayi jaa rahi hai. Woh usay mitaana
chahte hain jise tum accha kehte ho. Magar Allah ‘Azza wa-Jalla Us. ke nur ko
mukammal badaayega, InshaAllah. Iss nashe ke khatm hone par nijaat haasil hogi. Iss
tareeki ke aakhir mein nur qaim hoga, InshaAllah. Allah# woh waqt jald laaye, hum sab
usay dekh payein, InshaAllah

Wa min Allahi t-Tawfiq. Al-Fatiha.

Mawlana Sheikh Muhammad Adil ar-Rabbani
07 December 2025/ 16 Jumada al-Thani 1447
Fajr Namaaz— Akbaba Dergah, Istanbul

